
Annotatsiya 

Tadqiqotning maqsadi: ta’limi jarayonida pedagogik monitoringni amalga oshirish 

omillarini tadqiq etish. Tadqiqot jarayonida pedagogik kuzatuv, qiyosiy tahlil, tajriba-

sinov, pedagogik monitoring, so‘rovnoma, test, matematik statistik tahlil kabi tadqiqot va 

tahlil usullaridan foydalanilgan. Maqolada ta’lim jarayonida pedagogik monitoring 

tarkibi va mazmunini takomillashtirish bo‘yicha o‘quvchilarning motivlari, maqsadlari, 

qobiliyatlari, faolligi va boshqa individual- psixologik xususiyatlari tadqiq etildi hamda 

xulosa va tavsiyalar ishlab chiqildi. Xulosa qilib aytganda, ta’limni amalga oshirish uchun 

tadqiq etadigan bo‘ljak, umumiy o‘rta ta’lim muassasalariga o‘qishga kelgan 

o‘quvchilarni dastlabki kunlardan boshlab ular uchun qulay va turli, ya’ni nafaqat o‘quv, 

balki sinf va darsdan tashqari faoliyatga jalb qilish, ularda o‘qish, bilim olishga bo‘lgan 

qiziqishni shakllantirish maqsadga muvofiqdir. 

Kalit so‘zlar: ta’lim, monitoring, pedagogik monitoring, individual-psixologik, 

ta’lim- tarbiya, kuzatish, tahlil qilish, nazorat. 

 

Аннотация 

 

Цель исследования: изучить факторы внедрения педагогического мониторинга в 

образовательный процесс. В процессе исследования использовались такие методы 

исследования и анализа, как педагогическое наблюдение, сравнительный анализ, 

экспериментальное тестирование, педагогический мониторинг, анкетирование, 

тестирование, математико-статистический анализ. В статье изучены мотивы, цели, 

способности, активность и другие индивидуально-психологические особенности 

студентов с целью совершенствования структуры и содержания педагогического 

мониторинга в образовательном процессе, разработаны выводы и рекомендации. В 

заключение следует отметить, что если изучать для внедрения образования, то 

целесообразно вовлекать студентов, пришедших в общеобразовательные учреждения 

среднего профессионального образования, с первых дней в удобную и 

разнообразную, то есть не только в учебную, но и во внеучебную деятельность, 

формировать интерес к учебе и получению знаний. 

Ключевые слова; обучение, мониторинг, педагогический мониторинг, 

индивидуально-психологический, учебно-тренировочный, наблюдение, анализ, 

контроль. 

Abstract 

The purpose of the study: to study the factors of implementing pedagogical 

monitoring in the educational process. In the research process, such research and analysis 

methods as pedagogical observation, comparative analysis, experimental testing, 

pedagogical monitoring, questionnaire, test, mathematical statistical analysis were used. 

The article studied the motives, goals, abilities, activity and other individual 

psychological characteristics of students in order to improve the structure and content of 

pedagogical monitoring in the educational process, and developed conclusions and 

recommendations. In conclusion, if we study for the implementation of education, it is 

advisable to involve students who come to general secondary educational institutions 

from the first days in convenient and diverse, that is, not only in academic, but also in 

extracurricular activities, to form an interest in studying and gaining knowledge. 

 

Keywords; education, monitoring, pedagogical monitoring, individual-

psychological, educational, observation, analysis, control. 

KIRISH 

Respublikamizda taʼlim tizimini rivojlantirishning asosiy strategik yoʻnalishlari 

aniqlandi, xorijiy tajribalar asosida ilgʻor pedagogik texnologiyalarni tatbiq etish, 

innovatsion jarayonlarni faol qoʻllab-quvvatlash, taʼlimni rivojlantirishning meʼyoriy 

asoslari ishlab chiqildi. 

Oʻzbekiston Respublikasi Prezidentining 2017-yil 7-fevraldagi «Oʻzbekiston 

Respublikasini yanada  rivojlantirish  boʻyicha  Harakatlar  strategiyasi  toʻgʻrisida»gi  

PF-4947-son  farmonida [1] 

«Uzluksiz taʼlim tizimini yanada takomillashtirish, mehnat bozorining zamonaviy 

ehtiyojlariga muvofiq yuqori malakali kadrlarni tayyorlash, ilmiy va innovatsiya 

yutuqlarini amaliyotga joriy etishning samarali mexanizmlarini yaratish» va boshqa 

vazifalar taʼlim sohasidagi ustuvor yoʻnalishlar sifatida belgilandi. Natijada shaxsga 

yoʻnaltirilgan taʼlim jarayonida pedagogik monitoringni amalga oshirish imkoniyatlari 

kengaytirildi. 

Jahonda taʼlim jarayonida innovatsion rivojlanishning darajasini tezkor va 

ishonchli tahlil qilishga moʻljallangan baholash tizimlari yaratilgan. Baholash tizimlari 

Xalqaro iqtisodiy hamkorlik va rivojlanish tashkiloti (Organisation for Economic 

Cooperation and Development (OECD)) tomonidan xalqaro reyting tizimlarida 

qoʻllanilmoqda. Reyting tizimi INSEAD biznesmaktabi [1], Kornel universiteti va 

intellektual mulk Jahon tashkiloti tomonidan qoʻllanilayotgan Global innovatsion 

indekslar uchun xizmat qiladi. 

ADABIYOTLAR TAHLILI VA METODLARI 

Taʼlimning pedagogik faoliyat konsepsiyasi va gʻoyalari yuzasidan mustaqil 

davlatlar hamdoʻstligi mamlakatlari olimlaridan S.Bagaeva, A.Baxmutskiy, I.Belevtseva, 

Ye.V.Bondarevskaya, I.Galmukova, S.V.Kulnevich, A.Makarov, A.Mayorov, 

S.Xoxlova, F.T.Fomenko, I.S.Yakimanskaya va boshqalarning ilmiy ishlarida joriy etish 

muammolari tadqiq etilgan. 

Uzoq xorij mamlakatlari olimlaridan S.Anderson, B.Blum, N.Gronlud, 

L.Hoffmann, L.Kronbach, R.Linn, R.Stigtins H.Yulek va boshqalarning tadqiqotlarida 

taʼlim sifatini boshqarish, baholash va nazorat qilish masalalari yuzasidan tadqiqot ishlari 

olib borilgan. 

Umumiy oʻrta taʼlim tizimida taʼlim menejmentining mustaqil kategoriyasi 

hisoblangan oʻqitish sifati, monitoringini amalga oshirishning pedagogik shart-

sharoitlari, zamonaviy pedagogikaning metodologik asoslari boʻyicha mamlakatimiz 

olimlaridan R.Djuraev, X.Ibragimov, U.Inoyatov, R.Karimov, Sh.Qurbonov, M.Ochilov, 

E.Seytxalilov, S.Turgʻunov Sh.S.Sharipovlarning tadqiqot ishlarida oʻz aksini topgan. 

Shaxsga yoʻnaltirilgan taʼlim va oʻzini rivojlantirishni tashkil etish monitoringini 

amalga oshirish yuzasidan B.R.Adizov, B.Maʼmurov, S.Nishanova, R.Gʻ.Safarova, 

E.A.Seytxalilov, K.Hoshimov, F.R.Yuzlikaev, E.Yuzlikaeva va boshqalar tadqiqot 

ishlari olib borishgan. 

Foydalanilgan metodlar. Tadqiqot jarayonida pedagogik kuzatuv, qiyosiy tahlil, 

tajriba-sinov, pedagogik monitoring, soʻrovnoma, test, matematik-statistik tahlil kabi 

tadqiqot va tahlil usullaridan foydalanilgan. 

NATIJALAR VA MUHOKAMA 

Pedagogik monitoring – oʻquvchilarga taʼlim-tarbiya berishda kuzatuv, nazorat, 

tahlil qilish va baholash jarayonidir. 

Oʻqituvchilarning oʻquv bilish jarayonini tashkil etishning  usul hamda metodlarini 

yaxshi egallamogʻi lozim. Buning uchun maktab maʼmuriyati va uslubiy kengashlar 

oʻqituvchini oʻquv bilish jarayonini tashkil etish vositalari bilan qurollantirishga 

qaratilgan ilmiy metodik faoliyatni samarali yoʻlga qoʻyishlari, shuningdek, oʻqituvchini 

shaxsga yoʻnaltirilgan oʻquv-bilish jarayonini tashkil etishga tayyorlashning umumiy va 

xususiy maqsadlari aniqlab olinishi kerak. 

 “Taʼlim jarayonida pedagogik monitoringning tarkibi va mazmunini 

takomillashtirishʼʼ davlat taʼlim standartlarini kompetensiyaviy yondashuv asosida 

hamda oʻquv- tarbiya jarayoniga pedagogik monitoringni baholash mezonlari va 

koʻrsatkichlarini takomillashtirilgan holda shaxsga yoʻnaltirilgan texnologiyalar 

vositasida oʻtilayotgan fanlarning imkoniyatlaridan foydalangan shaxsga yoʻnaltirilgan 

taʼlim jarayonida, pedagogik monitoringni samarali rivojlantirishni taʼminlovchi 

pedagogik omillarni aniqlash va zarur shart sharoitlarni yaratish tadqiqotning maqsadi 

qilib belgilandi. 

Tadqiqotimiz natijalariga koʻra ushbu jarayonda quyidagi umumiy masalalar 

yechilishi taqozo etiladi: 

– oʻqituvchiga shaxsga yoʻnaltirilgan oʻquv bilish jarayonida oʻquvchining 

rivojlanishi, shaxsiy sifatlari, oʻzlashtirilgan bilim hamda koʻnikmalarini tashxislashning 

eng qulay metodlari bilan birga metodikalarini oʻrgatishga xizmat qiladigan 

mashgʻulotlar tizimini tashkil etish va muntazam oʻtkazish; 

– oʻqituvchini shaxsga yoʻnaltirilgan oʻquv bilish jarayonida oʻquvchini 

rivojlantirishga qaratilgan oʻz faoliyatini muntazam tahlil qilib, kamchiliklarini bartaraf 

etishga odatlantirish. 

Koʻzda tutilgan maqsadga erishish uchun pedagogik faoliyatning mavjud 

qirralarini yaxshi bilib olish kerak. Oʻqituvchidagi ruhiy oʻziga xoslik va xususiyatlarni 

markazlashtirish, bir nuqtaga jamlash, pedagogning kasbiy mehnatini integrallashtirish, 

izchil tizimga solish imkonini beradi. Bu mehnatning barcha oʻziga xos qirralari, jihatlari 

va parametrlarini aniqlashga yordamlashadi. Oʻqituvchining xuddi mana shu jihatlari 

uning kasbiy faoliyati takomillashuviga koʻmaklashadi. 

Shuning uchun ham, shaxsga yoʻnaltirilgan oʻquv-biluv jarayonini amalga 

oshirishga tayyorlash uchun, fikrimizcha, oʻqituvchilar oldiga quyidagi vazifalar 

qoʻyiladi: 

- oʻqituvchilarda shaxsga yoʻnaltirilgan oʻquv-biluv jarayonining maqsadini 

aniqlash koʻnikmasini hosil qilish, bunda oʻquvchilarning shaxsiy xususiyatlari va 

imkoniyatlarini alohida hisobga olishga erishish; 

- oʻquvchining hayotiy ehtiyojlari va qadriyatlaridan kelib chiqqan holda 

faoliyatni tashkil 

etish; 

- oʻqituvchilarda rivojlanish vaziyatlarini modellashtirish tajribasini shakllantirish; 

- shaxsga yoʻnaltirilgan oʻquv-biluv jarayoni mazmuniga insonparvarlikka 

oid bilimlar, 

tushunchalar, tajribalarni singdirish; 

- oʻzining va oʻquvchisining tajribalaridan taʼlim mazmunining uzviy qismi sifatida 

foydalana olishga erishish; 

- zamonaviy taʼlim texnologiyalari, oʻqitish shakllari vositasida oʻqituvchi 

faoliyatining dolzarbligini oshirish, oʻyin, muammoli oʻqitish metodlaridan foydalanish. 

Taʼlim tizimini tashkil etuvchi omil sifatida oʻquvchi, uning ehtiyojlari, motivlari, 

maqsadlari, qobiliyatlari, faolligi va boshqa individual psixologik xususiyatlarini 

metodologik tan olishga asoslanadi. Bunda oʻqitish jarayonida oʻquvchilarning jins-yosh, 

individual- psixologik va maqomi kabi xususiyatlarni maksimal darajada hisobga olish 

nazarda tutiladi. Hisobga olish taʼlim mazmuni, taʼlim dasturlarining variativligi, oʻquv-

fazoviy muhitni tashkil etish orqali amalga oshiriladi. Oʻqituvchilar oʻquv-biluv 

jarayonining mazmunidan kelib chiqqan holda, oʻz pedagogik faoliyatlarining 

maqsadlarini aniq bayon eta olishlari kerak. 

Faoliyatni tashkillashtirish va bajarishda funksiyalarni taqsimlash jarayonida ushbu 

xususiyatlarning hisobga olinishi uning samaradorligini ancha oshiradi. Oʻquvchilarni 

ham oʻquv, ham oʻqishdan tashqari jarayonini tashkil etib, oʻqituvchi ular bilan doimo 

muloqot qiladi, nafaqat ijtimoiy funksiyadek, balki aniq shaxs sifatidagi oʻqituvchining 

oʻquvchilar bilan muloqoti pedagogik faoliyatning tarkibiy qismidir. 

Umumiy oʻrta taʼlim muassasalarida oʻquv jarayonini tashkil etishda monitoring 

faoliyatini maqsadga muvofiq tarzda tashkil etish uchun oʻqituvchilar shaxsga 

yoʻnaltirilgan taʼlim asoslarini oʻzlashtirgan boʻlishlari va bu masala taʼlim muassasalari 

rahbarlari tomonidan doimiy nazorat qilib borilishi kerak. 

Pedagogik monitoring oʻquv-tarbiyaviy jarayonning holati va natijaviyligini 

kuzatish sifatida tushuniladi, bunda baholash va nazorat qilish, miqdor va sifat jihatdan 

ifodalangan oʻquv-tarbiyaviy jarayonning natijaviyligini boshqarish nazarda tutiladi. 

Yuqorida qayd etilganlardan kelib chiqqan holda, biz umumiy oʻrta taʼlim 

muassasalarida oʻquvchilarning shaxsga yoʻnaltirilgan taʼlim mazmun va mohiyati, 

shaxsga yoʻnaltirilgan taʼlim jarayonida pedagogik monitoringga quyidagicha taʼrif 

berdik. 

Shaxsga yoʻnaltirilgan taʼlim – shaxsning rivojlanishi, oʻziga xos xususiyatiga 

maksimal darajada yoʻnaltirilgan taʼlim jarayoni. 

Shaxsga yoʻnaltirilgan taʼlim jarayonida pedagogik monitoring tizimini 

shakllantirish muhim ekanligini, oʻquvchilarning bilimini baholashda monitoring tizimini 

shakllantirishdagi imkoniyatlari, umumiy oʻrta taʼlim muassasalari oʻquvchilarida taʼlim 

jarayonidagi pedagogik monitoring tizimini shakllantirish texnologiyasi, oʻquvchilarda 

oʻquv jarayoni pedagogik monitoring tizimini shakllantirishga doir mezonlar ishlab 

chiqilib, modeli yaratilsa, shaxsga yoʻnaltirilgan taʼlim jarayoni monitoring tizimini 

shakllantirish, samaradorligini taʼminlash muhim omillardan biridir. 

XULOSA 

Yuqoridagi fikrlarni tahlil qilib, quyidagi xulosalarga keldik: 

6. Pedagogik monitoring oʻquv-tarbiyaviy jarayonning holati va natijaviyligini 

kuzatish sifatida tushuniladi, bunda baholash va nazorat qilish, yaʼni jarayonni hamda 

miqdor va sifat jihatdan ifodalangan oʻquv-tarbiyaviy jarayonning natijaviyligini 

boshqarish nazarda tutiladi. 

7. Oʻquvchining shaxsiy sifatlari va qobiliyatlarini shakllantirish hamda 

rivojlantirish masalasini hal etishda shaxsiy-faoliyatli yondashuvning shaxsiy 

komponenti hamda umumiy oʻrta taʼlim muassasalarida oʻquv-tarbiya jarayoniga shaxsga 

yoʻnaltirilgan taʼlimda monitoringni joriy etish oʻrganiladi. 

8. Pedagogik monitoring asosida maqsadga yoʻnaltirilgan, tashkillashtirilgan 

kuzatuv yotadi, uning tarkibiga bir-biri bilan bogʻliq boʻlgan elementlar mosligi kiradi, 

ularning tarkibi kuzatuv obyektining tarkibi bilan aniqlanadi. 

9. Pedagogik monitoring tizimingning taʼlim muassasasi strukturasi ichiga 

kiritishni boshqarish oʻquv muassasalarini innovatsion ish rejimiga oʻtish hisoblanadi. 

Innovatsion jarayon orqali maktab rivojlanishi amalga oshadi. Bunda innovatsion jarayon 

kompleks faoliyat hisoblanadi va u oʻzlashtirish, qoʻllash, yangilikni tarqatish faoliyatini 

bajaradi va shu bilan maktab rivojlanishini shartlaydi. 



 

 

12-SON 1-JILD DEKABR 2025 – YIL 1-QISM 229 

TA’LIM FIDOYILARI 
JIFactor: 8.2 

ISSN 2181-2160 

10. Shaxsga yoʻnaltirilgan taʼlim oʻquvchi shaxsidagi mustaqillik, tashabbuskorlik, 

javobgarlikni his etish, tanqidiy fikrlash kabi sifatlarini tarbiyalaydi. Bunda oʻquvchini 

taʼlim tizimiga moslashtirmay, balki oʻquvchining individual xususiyatlarini hisobga 

olgan holda rivojlanishi uchun imkon beriladi, uning oʻz-oʻzini rivojlantirish, mustaqil 

oʻqish, oʻzligini namoyon etish, faollashtirish xususiyatlari asosida anglash, mushohada 

qilish, oʻz amaliy faoliyatida sinab koʻrish, yangi gʻoya va fikrlarni bildirish, mavjud 

muammolar yechimining samarali yoʻllarini qidirish uchun erkinlik berish, oʻquvchining 

ijodiy, tanqidiy tafakkurini rivojlantirish uchun sharoit yaratiladi. Har qanday oʻquvchi 

oʻziga xos takrorlanmas tabiati, xarakter xususiyatini faollashtirish, namoyish qilishga 

intiladi. 

Bu jarayonda oʻquvchi oʻz qobiliyatlarini rivojlantirishi, mustaqil fikrlashi, tanqidiy 

fikrlashi va 

oʻz ichki imkoniyatlarini roʻyobga chiqarishi uchun taʼlim muassasalarida shaxsga 

yoʻnaltirilgan taʼlimni tashkil etishda oʻqituvchi oʻquvchilar uchun shunday muhit 

yaratishi kerakki, har bir oʻquvchi bilim olishdagi xususiyatlari va imkoniyatlarini 

hisobga olib, oʻz-oʻzini namoyon qila olsin. Taʼlim jarayoni nafaqat axborot, balki 

rivojlantiruvchi ham boʻlishi kerak. Oʻquvchining shaxsga yoʻnaltirilgan oʻquv 

jarayonini maqsadga muvofiq tashkil etish va uni muntazam nazorat qilish (yaʼni 

monitoring faoliyati) taʼlim sifati va samaradorligini oshiradi. 

Yuqoridagi xulosalardan kelib chiqib, umumiy oʻrta taʼlim muassasalarini oʻquv 

tarbiya jarayonida shaxsga yoʻnaltirilgan taʼlimni amalga oshirish uchun tadqiq etadigan 

boʻlsak, umumiy oʻrta taʼlim muassasalariga oʻqishga kelgan oʻquvchilarni dastlabki 

kunlardan boshlab ular uchun qulay va turli, yaʼni nafaqat oʻquv, boʻsh vaqtlarini darsdan 

tashqari faoliyatga jalb qilish, ularda oʻqish, bilim olishga boʻlgan qiziqishni 

shakllantirish maqsadga muvofiqdir. 

